
KOMUNIKATË SHTYPI 
 

Projekti i mbështetur nga ShBA-të ndihmon më tepër se 
1000 njerëz nga bashkësia rome në Maqedoni në 
aplikimin e tyre për nënshtetësi  
 
Në bashkëpunim me Ministrinë e Punëve të brendshme të Maqedonisë, Agjencia për zhvillim 
ndërkombëtar e shteteve të bashkuara (USAID) ka ndihmuar 1107 banorë të përhershëm të 
bashkësisë rome të Maqedonisë në aplikimet e tyre për nënshtetësi. Projekti u zbatua në pajtim 
me Ligjin mbi nënshtetësinë dhe ligjet dhe rregullat e tjera të zbatueshme. USAID është pjesë e 
misionit të ShBA-ve në Maqedoni.  

Iniciativa për nënshtetësi është zbatuar nga Iniciativa ligjore e Evropës qendrore dhe Evroazisë 
(CEELI), projekt ndërkombëtar ligjor i lidhur me Asociacionin e Avokatëve të Amerikës që është 
e përcaktuar të ndihmojë pjesëtarët pa nënshtetësi të popullsisë së madhe rome në Maqedoni, 
shumica e të cilëve përndryshe nuk do të kishin qasje tek procesi i marrjes së nënshtetësisë 
dhe përparësitë e mundshme që nënshtetësia mund tua ofrojë.  

Në partneritet me OJQ-të vendore dhe vullnetarë, CEELI siguroi përkrahje për komunikim me 
qytetarët, edukatë në lidhje me nënshtetësinë, grumbullim të dokumenteve, përgatitje e 
aplikacioneve si dhe shërbimet dhe këshillat e nevojshme ligjore.   

SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 20 projekte me vlerë prej 30 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov.  
 
 

 
 
 


